
ANNOTATSIYA 

Ushbu maqolada ta’lim tizimida turli ta’lim texnologiyalaridan foydalangan 

holda o‘quv mashg‘ulotlari samaradorligini oshirish haqida ma’lumotlar keltirilgan. 

O‘quv mashg‘ulotlari jarayonida talabalarning bilish faoliyatini faollashtirish, ta’lim 

jarayonini o‘yin, mehnat faoliyati bilan uyg‘unlashtirish, o‘qituvchi(pedagog) 

tomonidan muammoli metodlardan o‘z o‘rnida samarali foydalanish ko‘nikmasiga ega 

bo‘lishni keng qo‘llash, shuningdek, ta’lim jarayonini umumiy kasb mahoratini 

shakllantirishga yo‘naltirilgan fanlararo modullardan foydalangan holda tashkil 

etilgan. O‘quvchilarni darsni yaxshi o‘zlashtirishi uchun turli xil metodlardan 

foydalanilgan. 

Kalit so‘zlar: algebraik kasrlar, interfaol usullar, “Kungaboqar”, “Maqsad sari 

bir qadam”, “Yelpig‘ich”, “Matematik bozor”, “Svetofor” metodi. 

 

Kirish. 

Matematika - kichik yoshimizdan tanishishni boshlaydigan keng ilm olish 

deganidir. Shu sabab uning birinchi sinfdan dars sifatida o‘qitilishi bejiz emas. Axir 

umumiy matematik bilimlarsiz zamonaviy dunyoda juda ham nochor bo‘lib qolar edik. 

Prezidentimiz Shavkat Mirziyoyev ta’kidlaganlaridek “Matematikani yaxshi bilgan 

bola aqlli, keng tafakkurli bo‘ladi va istalgan sohada ishlab ketadi”. 

Matematika fanining tamal toshini Al - Xorazmiy, Ahmad Farg‘oniy, Abu 

Rayhon Beruniy kabi ulug‘ bobolarimiz qo‘ygan va bu bizning qonimizda bor, ammo 

oxirgi yigirma yilda matematikadan bilim darajasi pasayib ketdi. Bugun bu fanni 

rivojlantirishdan maqsadimiz - matematika bo‘yicha raqobat muhitini yaratish, sanoat, 

muhandislik yo‘nalishlari bo‘yicha yetuk kadrlar tayyorlash” demakdir. 

Matematika (yunonchadan olingan bo‘lib, mathematike, mathema - bilim, fan) 

aniq mantiqiy mushohadalarga asoslangan bilimlar haqidagi fan. Dastlabki obʼyekti 

sanoq boʻlgani uchun koʻpincha unga “hisob-kitob haqidagi fan” deb qaralgan, 

(bugungi matematikada hisoblashlar, hatto formulalar ustidagi amallar juda kichik 

oʻrin egallaydi). Matematika eng qadimiy fan sohasi boʻlib, uzoq rivojlanish tarixini 

bosib oʻtgan va buning barobarida “matematika nima?” degan savolga javob ham 

oʻzgarib, chuqurlashib borgan. Yunonistonda matematika deganda geometriya 

tushunilgan. IX - XIII asrlarda matematika tushunchasini algebra va trigonometriya 

kengaytirgan. XVII - XVIII asrlarda matematikada analitik geometriya, differensial va 

integral hisob asosiy o‘rinni egallaganidan so‘ng, to XX asr boshlarigacha u “miqdoriy 

munosabatlar va fazoviy shakllar haqidagi fan” mazmunida ta’riflangan. XIX asr oxiri 

va XX asr boshlarida turli geometriyalar (Lobachevskiy geometriyasi, proyektiv 

geometriya, Riman geometriyasi kabi), algebralar (Bul algebrasi, kvaternionlar 

algebrasi, Keli algebrasi kabi), cheksiz oʻlchovli fazolar kabi mazmunan juda xilma-

xil, koʻpincha sunʼiy tabiatli obʼyektlar oʻrganila boshlanishi bilan matematikaning 

yuqoridagi taʼrifi oʻta tor boʻlib qolgan. Bu davrda matematik mantiq va toʻplamlar 

nazariyasi asosida oʻziga xos mushohada uslubi hamda tili shakllanishi natijasida 

matematikada eng asosiy xususiyat - qatʼiy mantiqiy mushohada, degan gʻoya vujudga 

keldi (J. Peano, G. Frege, B.Rassel, D.Xilbert). XX asr oʻrtalarida Burbaki taxallusi 

ostida matematika taʼrifini qayta koʻrib chiqqan bir guruh fransuz matematiklari bu 

gʻoyani rivojlantirib, “Matematika - matematik strukturalar haqidagi fan” degan taʼrif 

kiritdi. Bu yondashuv avvalgi taʼriflarga koʻra kengroq va aniqroq boʻlsada, baribir 

cheklangan edi. Strukturalar oʻrtasidagi munosabatlar (masalan, matematika, 

turkumlar nazariyasi, algebraik topologiya), amaliy hamda tatbiqiy nazariyalar, 

xususan, fizika, texnika va ijtimoiy fanlarda matematik modellar bu taʼrif doirasiga 

sigʻavermas edi. Bu yildagi ilm - fanni rivojlantirishning ustuvor yoʻnalishlaridan biri 

hisoblanadi. Matematika ilm - fanini yangi sifat bosqichiga olib chiqish uchun ushbu 

sohada ta’lim sifatini oshirish va ilmiy tadqiqotlar samaradorligini oshirishga 

qaratilgan qator kompleks chora - tadbirlar amalga oshirilmoqda. 

https://enc.for.uz/w/index.php?title=Formula&action=edit&redlink=1
https://enc.for.uz/wiki/Yunoniston
https://enc.for.uz/w/index.php?title=Lobachevskiy_geometriyasi&action=edit&redlink=1
https://enc.for.uz/w/index.php?title=Proyektiv_geometriya&action=edit&redlink=1
https://enc.for.uz/w/index.php?title=Proyektiv_geometriya&action=edit&redlink=1
https://enc.for.uz/w/index.php?title=Riman_geometriyasi&action=edit&redlink=1
https://enc.for.uz/w/index.php?title=Bul_algebrasi&action=edit&redlink=1
https://enc.for.uz/w/index.php?title=Kvaternionlar_algebrasi&action=edit&redlink=1
https://enc.for.uz/w/index.php?title=Kvaternionlar_algebrasi&action=edit&redlink=1
https://enc.for.uz/w/index.php?title=Keli_algebrasi&action=edit&redlink=1
https://enc.for.uz/w/index.php?title=Xilbert_David&action=edit&redlink=1
https://enc.for.uz/w/index.php?title=Fransuzlar&action=edit&redlink=1
https://enc.for.uz/w/index.php?title=Algebraik_topologiya&action=edit&redlink=1
https://enc.for.uz/w/index.php?title=Fizika&action=edit&redlink=1
https://enc.for.uz/w/index.php?title=Texnika&action=edit&redlink=1
https://enc.for.uz/w/index.php?title=Ijtimoiy_fanlar&action=edit&redlink=1
https://enc.for.uz/wiki/Matematik_model

Oʻrta asrlarda hozirgi Markaziy Osiyo hududi va uning atrofidagi mintaqada 

yuksalishga erishgan Matematika fani taraqqiyoti XVI asrga kelib toʻxtab qoldi. XX 

asrning 2 - choragidan bu sohada yangi yuksalish davri boshlandi. 1918- yilda tashkil 

etilgan Sharqona milliy qadriyatlarni chuqur hurmat qilgan, oʻzbek tilini oʻrgangan 

professorlari iqtidorli yoshlardan professional matematiklar yetishtirishga kirishdi va 

Toshkent ehtimollar nazariyasi va matematik statistika maktabiga asos solindi. Bu 

maktabdan T.A.Sarimsoqov, S.H.Sirojiddinov, T.Azlarov, Sh.Farmonov kabi yuzdan 

ortiq mutaxassislar yetishib chiqdi. Xalqaro Bernulli jamiyatining I kongressi 

Toshkentda oʻtkazilgani (1986 yil) bu sohada Oʻzbekistonda olib borilayotgan 

tadqiqotlarning xalqaro miqyosda tan olinishi natijasidir. 

XX asr 50 - yillaridan boshlab respublikada Matematikaning boshqa sohalari 

boʻyicha ham ilmiy maktablar vujudga keldi. T.A.Sarimsoqov funksional analiz 

sohasida, I.S.Arjanix, M.S.Salohiddinov va T.J.Joʻrayev - matematik fizika 

tenglamalari nazariyasi, I.S.Ukles - oddiy differensial tenglamalar nazariyasi, 

T.N.Qori-Niyoziy, S.H.Sirojiddinov, G.P.Matviyevskaya - matematika tarixi, 

V.Q.Qobulov, F.B.Abutaliyev, N.A.Bondarenko, T.Boʻriyev, A.F.Lavrik hisoblash 

mashinasi va sonlar nazariyasi yoʻnalishlariga asos soldilar. XX asrning soʻnggi 

choragida optimal boshqaruv nazariyasi (N.Yu.Sotimov), invariantlar nazariyasi 

(J.Hojiyev), matematik fizikaning funksional usullari (Sh.O.Alimov), operator 

algebralari va kvant fizikasining matematik usullari (Sh.A.Ayupov) kompleks 

oʻzgaruvchili funksiyalar nazariyasi (A.S.Sadullayev) kabi eng zamonaviy sohalarida 

tadqiqotlar yoʻlga qoʻyildi, Oʻzbekiston matematiklari Moskva, Sankt - Peterburg, 

Novosibirsk, Kiyev, Yekaterinburgdagi ilmiy markazlar bilan anʼanaviy aloqalaridan 

tashqari yangi imkoniyatlarga ega boʻldilar. Buyuk Britaniya, Fransiya, AQSh ilmiy 

markazlarida oʻzbekistonlik matematiklar asarlari muntazam chop etila boshladi. 

Pedagogik texnologiya o‘z mohiyatiga ko‘ra sub’ektiv xususiyatga ega. Qanday 

shakl, metod va vositalar yordamida tashkil etishdan qat’iy nazar texnologiyalar, 

pedagogik faoliyat samaradorligini oshirilishi, o‘qituvchi va o‘quvchi o‘rtasida o‘zaro 

hamkorlikni qaror toptirishi, o‘quvchilar tomonidan o‘quv predmetlari bo‘yicha puxta 

bilimlarning egallanishini ta’minlashi, o‘quvchilarda mustaqil, erkin va ijodiy fikrlash 

https://enc.for.uz/w/index.php?title=Alimov_Shavkat_Orifjonovich&action=edit&redlink=1
https://enc.for.uz/w/index.php?title=Ayupov_Shavkat_Abdullayevich&action=edit&redlink=1
https://enc.for.uz/w/index.php?title=Moskva&action=edit&redlink=1
https://enc.for.uz/w/index.php?title=Yekaterinburg&action=edit&redlink=1
https://enc.for.uz/w/index.php?title=Buyuk_Britaniya&action=edit&redlink=1
https://enc.for.uz/wiki/Fransiya
https://enc.for.uz/w/index.php?title=AQSh&action=edit&redlink=1

ko‘nikmalarini shakllantirishi, o‘quvchilarning o‘z imkoniyatlarini ro‘yobga chiqara 

olishlari uchun zarur shart - sharoitlarni yaratish, pedagogik jarayonda demokratik va 

insonparvarlik g‘oyalarining ustivorligiga erishishni kafolatlashi zarur. Hozirgi yangi 

metodlarni yoki innovatsiyalarni ta’lim jarayoniga tadbiq etish haqida gap borganda 

interfaol usullarning o‘quv jarayoniga qo‘llanilishi tushuniladi. Interfaol usullarning 

bosh maqsadi o‘quv jarayonida eng qulay vaziyat yaratish orqali o‘quvchining faol, 

erkin fikr yuritishiga muhit yaratishdir. 

 

Adabiyotlar tahlili. 

[1] maqolada taʼlim jarayonini masofadan oʻqitishda talabalarning bilim va 

malakalarini shakllantirishning ahamiyati, masofali taʼlimni amaliyotga tatbiq etishda 

foydalanish, anʼanaviy hamda masofaviy taʼlim muhitini yaratib oʻz oʻrnida anʼanaviy 

taʼlim tizimini sifatini oshirib borish, taʼlim tizimida oʻzining raqobatbardoshligini 

oshirgan holda foydalanish tamoyillari va texnologiyalari haqida so‘z yuritilgan.  

[2] maqolada ta’lim jarayonida o‘quvchilarning bilim va malakalarini 

shakllantirish uchun masofadan oʻqitish tizimidan foydalanish tamoyillari va 

texnologiyalari haqida so‘z yuritilgan. 

[3] maqolada boshlang‘ich sinflarda matematika fanining rivojlanishiga katta 

ta’sir ko‘rsatadigan o‘qitishning xarakterli xususiyatlari va ularni har tomonlama 

kamol toptirish, uning ideallarini shakllantirish tarbiyaning eng muhim vazifasi etib 

belgilangani qayd etilgan. Uni hal etishda maktab tizimini yanada takomillashtirish, 

har bir o‘quvchi shaxsini rivojlantirishda uning yetakchi rolini ta’minlash katta 

ahamiyatga ega ekanligi haqida so‘z boradi. 

[4] maqolada umumtaʼlim maktablardagi matematika darslarida raqamli 

texnologiyalarning oʻquv-tarbiya jarayoniga integratsiyasini toʻliq boshqarishni yoʻlga 

qoʻyish, matematika darslarini zamonaviy kompyuter dasturlari asosida bosqichma-

bosqich amalga oshirish toʻgʻrisida soʻz yuritiladi. 

[5] maqolada matematika fanini oʻqitishda axborot texnologiyalari 

dasturlaridan, elektron darsliklar va virtual ko‘rinishlardan foydalanish toʻgʻrisida 

ma’lumot keltirilgan. 

[6] maqolada o‘quv fanlarini o‘rganishda tarixiy yondashuv ma’lum darajada 

o‘quv jarayonini ilmiy bilimga yaqinlashtirishi hamda o‘qituvchining matematika 

tushunchalari bilan tanishar ekan, dars jarayonida ularning tarixi va rivojlanishi 

(asosan, buyuk ajdodlarimiz xizmatlari) haqida so‘z yuritishi o‘quvchilarning fanga 

bo‘lgan qiziqishini oshirishi, ona Vatanga muhabbatini tarbiyalashi haqida fikr 

yuritilgan. 

[7] maqolada matematika fanini o‘rgatish jarayonida didaktik o‘yinlardan 

foydalanilanish masalasi tahlil qilingan. Darslarning qay darajada tashkillanishi bu 

o‘qituvchining ijodkorlik qobiliyatiga ham bog‘liqligi qayd qilingan. Matematik 

o‘yinlar, rasmli topishmoqlar kundalik darslarga joziba bag‘ishlashi haqida fikr 

yuritilgan. Didaktik o‘yinlar darsda ishni individuallashtirish, har bir o‘quvchining 

kuchiga mos topshiriq berish, uning qobiliyatlarini maksimal o‘stirish imkoniyatini 

berishi qayd qilingan. O‘yin orqali o‘quvchilar darsdan olgan bilimlarini 

mustahkamlashi, ularni hayotga tadbiq eta olishga tayyorlanashi haqida so’z yuritilgan. 

[8] maqolada bugungi fan va tеxnika rivojlangan davrda talabalar bilimini 

mustahkamlashda mustaqil ta’limning o‘rni alohida ahamiyat kasb etishi qayd 

qilingan. Shu nuqtai nazardan mustaqil ta’limni bajarishda talabalarda o‘ziga bo‘lgan 

ishonchni oshirish, mustaqil bilim olish, mustaqil ishlanish va mustaqil o‘z ustida 

ishlashga o‘rgatish bugungi kunda juda muhimligi ta’kidlangan. Hamda talabalar 

mustaqil ta’limini tashkil etishda e’tibor qaratilishi lozim bo‘lgan jihatlar, talabalarga 

bеrilishi kеrak bo‘lgan ko‘rsatmalar haqida qisqacha to‘xtalib o‘tilgan.  

[9] maqolada ishga doir mantli masalalar va ular qanday turlarga bo‘linishi, 

ularni yechish bosqichlari, bu kabi masalalarda uchraydigan asosiy qonuniyatlar 

haqida qisqacha tushunchalar keltirilgan. Ishga doir matnli arifmetik masalalarni 

yechishda qanday tasdiqlarga e’tibor berishimiz kerakligi haqida mulohazalarni 

umumlashtirib, mavzu bo‘yicha masalalar yechimlari namuna sifatida keltirilgan. 

Keltirilgan tasdiqlar va mulohazalar bilan yechilgan masalalar o‘quvchilar hamda fanni 

mustaqil o‘rganuvchilarga matnli masalalarni qiyinchiliklarsiz o‘zlashtirishga yordam 

berishi ta’kidlangan.  

[10] maqolada bir qator nazariy va mantiqiy asoslar taqdim etilgan, ularsiz 

ko‘rsatkichli tenglamalar va tengsizliklarni to‘g‘ri yechish imkonsizligi ta’kidlangan. 

Ko‘rsatkichli tenglamalarning tipik variantlari va tengsizliklar, shuningdek, bunday 

muammolarni hal qilish bo‘yicha ko‘rsatmalar berilgan. 

[11-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bizga maktab matematika kursidan ma’lumki “Algebraik kasrlar” mavzusi 

“Ko‘phadni ko‘paytuvchilarga ajratishning bir necha usulini qo‘llash” mavzusidan 

keyin keladigan mavzu bo‘lib o‘quvchi qisqa ko‘paytirish formulalarini, umumiy 

ko‘paytuvchini qavsdan tashqariga chiqarish, kasrlar haqida umumiy tushunchaga ega 

bo‘lsagina yangi mavzuni tushinib olishda qiynalmaydi. Bunda yangi mavzu bayonini 

o‘quvchilarga tushuntirishdan oldin o‘quvchilarning o‘tilgan mavzuni qanchalik 

o‘zlashtirganliklarini bilish va uni yanada mustahkamlash maqsadida “Kungaboqar” 

metodidan foydalanamiz: bunda doskada 3 ta guruh uchun 3 ta sariq rangdagi aylana 

yopishtirilgan bo‘ladi, har bir aylana ichida bittadan o‘tilgan mavzuga oid savol 

bo‘ladi, o‘quvchilarning qo‘llarida esa yashil barg shaklidagi qog‘ozlarda savollarga 

javob bo‘ladi. O‘quvchilar birma - bir doskaga chiqib qo‘llaridagi javob qaysi savolga 

to‘g‘ri kelsa o‘sha aylananing atrofiga yopishtirib ketaveradilar. Bu orada o‘qituvchi 

o‘quvchilarning uyga vazifalarini tekshiradi va ularni o‘tgan dars bo‘yicha salohiyatini 

bilib oladi. 

Doskadagi aylana ichida keltirilgan savollar: 

1.a3+b3=?  

Ko‘phad deb nimaga aytiladi? 

2.a3-b3=? 

Ko‘phadni ko‘paytuvchiga ajratishning usullarini ko‘rsating? 

3.(a-b)3=? 

Ko‘phadlarga misollar keltiring? 

Metodning yutuqlari juda ko‘p - bunda har bir o‘quvchini darsga jalb qilish, 

ularning mavzu bo‘yicha tushunmagan savollariga javob topa olishlariga yordam 

beradi va har bir o‘quvchining darsda qatnashishini taminlaydi. Kamchiliklarini shu 

yerda keltirib o‘tadigan bo‘lsak, bu biroz sinfda shovqin ko‘tarishiga olib keladi. 

Shundan so‘ng yangi mavzu bayonini ko‘rib o‘tamiz, o‘quvchilarga doskada 

yangi mavzu bayoni bo‘yicha misollar tushuntirib o‘tamiz. 

Algebraik kasrlar deb 
𝑎+𝑏

𝑎−𝑏
 ifodaga aytiladi. Bu kasrning surati a+b, maxraji esa 

a-b. Umuman olganda, surat va maxraji algebraik ifodalar bo‘lgan kasr algebraik kasr 

deyiladi. O‘quvchilar yangi mavzuni tushinishganidan so‘ng birma – bir o‘quvchilarni 

doskaga chiqarib misollar ishlatiladi. Bu oraliqda o‘qituvchi matematika fani bo‘yicha 

yangiliklarni va buyuk allomalarimizning matematika faniga qo‘shgan hissalaridan 

ma’lumotlar keltirib o‘tishi mumkin. O‘quvchilarning darsni qanchalik 

tushunganliklarini bilish va yangi mavzuni yanada mustahkamlash maqsadida yana bir 

metodni qo‘llaymiz. Bu metodimizning nomi “Maqsad sari bir qadam” deb nomlanadi. 

Bu metodimizni qo‘llashdan maqsad har bir o‘quvchilarni yangi mavzuni qanchalik 

tushunganliklarini va yanada yaxshiroq tushinib olishlariga yordam berish bilan xizmat 

qiladi. Doskani 3 qismga bo‘lib, sinfni 3 guruhga ajratamiz, doskada 3 ta gorizontal 

chiziq chizib, 0 dan 10 gacha bo‘lgan raqamlar bilan belgilab chiqamiz. O‘quvchilarga 

kitobdagi misollardan ajratib qaysilarini ishlashini aytib o‘tamiz va darsda faol ishtirok 

etmayotgan, umuman olganda mavzuni tushunishda qiynalayotgan o‘quvchilarni har 

bir guruhdan ajratib birma – bir doskaga chiqaramiz. Qolgan o‘quvchilar esa o‘z 

daftarlariga bajaradilar. Har bir guruh o‘quvchilari qanchalik daftarda ko‘p misollar 

ishlasalar va o‘sha guruhdan doskaga chiqqan o‘quvchi misolni tushungan holda 

ishlasa bu ularning manfiydan musbatga ya’ni 0 dan 10 ga qarab (chapdan o‘ngga) 

qarab borayotganliklarini anglatadi. Oxirida qaysi guruh tezlik bilan 10 ga ya’ni 

marraga yetib kelsa o‘sha guruh g‘olib chiqadi. 

Bu metodning yutug‘i shundaki o‘qituvchining bugungi ko‘zlagan maqsadiga 

erishishiga ya’ni mavzuni o‘quvchilarga chuqur yetkazib berishga va yangi mavzuni 

har bir o‘quvchi tushunishiga yordam beradi. Ushbu metodning kamchiligi umuman 

olganda yo‘q desa ham mubolag‘a bo‘lmaydi. Metod o‘quvchilarda tezkorlikni, 

ziyraklikni va qiziqishni oshiradi. Bu metod har qanday fanda qo‘llasa bo‘ladigan 

ajoyib metodlardan biri deb o‘ylaymiz. Dars davomida o‘quvchilar baholanib boriladi 

va hech bir o‘quvchi e’tibordan chetda qolmaydi. 

Shundan so‘ng o‘qituvchi tomonidan 3 ta qatorlarga nom beriladi: 

1. Zukkolar   2. Topqirlar   3. Ziyraklar 

Har bir guruhga yangi mavzuga oid 3 tadan savol beriladi, savollar narxlangan 

bo‘ladi. 

1-savol 1000 so‘m qizil kartochka 

2- savol 2000 so‘m sariq kartochka 

3- savol 3000 so‘m yashil kartochka 

Qaysi guruh a’zosi birinchi bo‘lib qo‘l ko‘tarib nechinchi o‘rindagi savolga 

javob bersa o‘sha guruh o‘shancha miqdor bilan belgilangan kartochkaga ega bo‘ladi. 

Bu metodni qo‘llash mobaynida svetofor metodini ham qo‘llab o‘tgan bo‘lamiz. 

“Matematik bozor” metodimizni qo‘llab o‘z maqsadimizga erishib bo‘lgach o‘quvchi 

yoshlarga svetoforning har qaysi chirog‘i qanchalik qiymatga ega va ularga amal 

qilishimiz qanchalar muhimligi aytib o‘tilsa o‘quvchilarga ma‘nan tarbiya berib o‘tgan 

va ularga matematika darsida faqat matematik bilimlarnigina emas balki ularning 

hayoti uchun zarur bo‘lgan bilimlarni dars davomida o‘rgatib borishimiz mumkin. 

Metodning yutug‘i o‘quvchilarni qiziqishini oshirish va ma’nan bilim berib 

o‘tilishi. Metodning kamchiligi o‘qituvchidan ham o‘quvchidan ham tezkorlikni talab 

etadi. Darsni yakunlash va o‘quvchilarni baholash bosqichida “Yelpig‘ich” metodidan 

foydalanamiz. Bunda o‘qituvchi mavzuga oid savol beradi, qaysi guruh a’zosi bilsa 

qo‘l ko‘tarib javob beradi, agar boshqa guruh a’zosida shu savol bo‘yicha to‘liqroq va 

aniqroq javob bo‘lsa o‘sha o‘quvchi qo‘l ko‘tarib javob beradi, so‘ng o‘qituvchi yangi 

javobga bog‘lab savol beradi. Shu bilan javoblar va savollar bir - biriga bog‘lanib 

ketaveradi. Bu metod orqali dars yakunida o‘quvchilar bilimini qisqa muddatda 

baholashda foydalanish mumkin. Metodimizning yutug‘i o‘quvchilar bilimini 

mustahkamlash va yangi mavzu bo‘yicha o‘quvchilarda savollarga joy qoldirmaslik. 

Metodimizning kamchiligi guruhda biroz shovqin ko‘tarilishi mumkin. 

Rivojlangan mamlakatlarda zamonaviy pedagogik texnologiyalar bilan bir 

qatorda interfaol usullardan ya’ni metodlardan foydalanib dars jarayonlarini olib borish 

o‘quvchi yoshlarimizning bilimini va salohiyatini yanada kuchliroq oshirishga yordam 

beradi. 

 

Xulosa. 

Maktab o‘quvchilariga matematika kursining “Algebraik kasrlar” mavzusini 

o‘qitish jarayonida maqolada keltirilgan ma’lumotlardan foydalanish orqali darsning 

o‘tilgan mavzuni takrorlash, yangi mavzuni bayon qilish, mavzu bo‘yicha olingan 

bilimlarni mustahkamlash qismlarini samarali tashkil etish mumkin. Keltirilgan 

interfaol metodlarni qo‘llash orqali o‘quvchi yoshlarni mavzuga qiziqtirish, matematik 

bilimlar bilan bir qatorda ularga ta’lim - tarbiya va ularning hayoti uchun zarur bo‘lgan 

ma’lumotlarni aytib o‘tadi. 

